
Inatsisartut Suleriaasianni § 36 naapertorlugu apeqquteqaat aallaavigalugu siunnersuut imaattoq 

matumuuna saqqummiunneqarpoq: 

 

Ingerlatsiviit inuiaqatigiit pigisaannnut innuttaasut qanoq ilineratigut toqqaannartumik 

akulerussinnaatitaassanerannut apeqquteqaat aallaavigalugu oqallisissiassatut siunnersuut. 

 

(Inatsisartunut ilaasortaq Jens Napaattooq, Naleraq) 

 

Ingerlatsiviit Namminersorlutik Oqartussanit pigineqartut, tassaapput Inuiaqatigiit pigisaat. 

Inuiaqatigiit pigisaminnut toqqaannarnersumik akulerussinnaanissaannut 

periarfissaqarnerutittariaqalinnginnerpagut? 

 

Inuiaqatigut pigisaminnut piginnituullutik ilaatigut nalusarpaat. Piginnissuseqartutut 

sunniuteqarsinnaasutullu misigisinnaanerulernissaat anguniarlugu qanoq iliuuseqarsinnaanersugut 

tusarusunnarpusi. 

 

Inuiaqatigiit pigisaminnut akuleruttassappat? Killilersuinerput ingerlatiinnassavarput? Sumut killissaq 

killeqartinneqassava? 

 

Ingerlatsiviit Namminersorlutik Oqartussat pigisaannut akulerutinnginnissamut tunngaviusumik 

malitaqarneraasoqartarpoq, soorlu Naalakkersuisut § 37 apeqquteqaatinut taamatut 

akillattaasinnaasartut1. Kisiannili aamma killormuanik toqqaannaqqissaaq ingerlatsivitsinnut 

akulerulluni peqqussuteqartoqartarpoq. 

 

Naalakkersuisut siulittaasuata ukioq 2024-mi Royal Greenland ataatsimeersuarnissaanut atatillugu ima 

pisortatigoortumik nalunaaruteqarpoq, issuaavunga: 

 

“Royal Greenland Kalaallit Nunaanni innuttaasunit pigineqarpoq aammalu tamanna, 

tunisassiornermut aqutsinermullu tunngatillugu, aallaavigisussaallugu. Royal Greenland 

ataatsimeersualerpat Naalakkersuisut piumasaqaatitik saqqummiutissavaat.”2 Issuaaneq naavoq. 

 

 
1 Assersuutigalugu § 37, nr. 16-2024, apeqqut 4 akissutaani 
2 https://naalakkersuisut.gl/Nyheder/2024/05/0305_royal_greenland?sc_lang=kl-GL 

https://naalakkersuisut.gl/Nyheder/2024/05/0305_royal_greenland?sc_lang=kl-GL


   
  
 

 
Taamaasilluni Naalakkersuisut ”aqutsinermut” toqqaannaq akulerullutik 

piumasaqaateqaleriasaarsinnaasarlutik peqqusisinnaasarput. 

 

Naalakkersuisut taamaaliorsinnaatillutik Inuiaqatigiit taamaasillutik toqqaannarnerusumik 

akuleruttalissanngillat? 

 

Uagut Naleqqamiit siornatigulli ersarissumik inuiaqatigiit pigisaannut siulersuisoqarnissamut 

piumasaqaatigut taasarnikooqaagut, tassa kalaaliusassasut.  

 

Nunat sanilerisatsinni, soorlu Canadami, inuiaat pigisaanni ingerlatsivinni, assersuut Nunavummi 

ingerlatsivimmi “Nunavut Tunngavik Inc.”3, Nunavimmilu ingerlatsivik “Makivvik”4, taakkua inuiaat 

Inuit taamaallaat akornanni siulersuisussaminnik toqqaannaq qinersisarput. Avataaneersunik 

siulersuisulersoratik. 

 

Taakkua taasagut Kalaallit Nunaanniit inukinnerugaluarlutilluunniit, siulersuisussanik taamaallaat 

akornaminni toqqaannartumik qinersillutik inissiisarput. 

 

Kalaallit Nunaanni ingerlatsivinnut inuiaqatigiit pigisaannut siulersuisussanik toqqaannaq 

qinersinerusinnaanissaq pissusissamisoorsinnaava?  

 

Iliuuseqaqatigiissinnaanermut inatsisartoqatit tusarniaavigaatsigit, neriullutalu tamanna pillugu 

oqallilluarumaartusi, arlaatigullu Naalakkersuisut pitsaasumik siunnerfeqarsinnaalerumaartut 

 

 
3 “All eight members of the NTI Board of Directors are directly elected by Inuit …” 
https://www.tunngavik.com/about/board-of-directors/ 
4 “The five-member Makivvik executive and 16 members of the board of directors (BOD) are elected by the Inuit residents 
of Nunavik.” https://www.makivvik.ca/corporate/history/makivik-corporation/ 

https://www.tunngavik.com/about/board-of-directors/
https://www.makivvik.ca/corporate/history/makivik-corporation/

